
26 मार्च, 2018 को उत्तर के लिए
 हिंदुस्तान एरोनॉटिक्स लिमिटेड में लंबित परियोजनाएं 

3375. श्री नरेन्द्र कुमार स्वैन:
 
 

क्या रक्षा मंत्री यह बताने की कृपा करेंगे कि :
(क)
हिंदुस्तान एरोनॉटिक्स लिमिटेड के पास रक्षा संबंधी परियोजनाएं कितनी लंबित पड़ी हैं और प्रत्येक परियोजना कितने दिनों से लंबित पड़ी है और किस तारीख से लंबित पड़ी है;

(ख)
क्या हिंदुस्तान एरोनॉटिक्स लिमिटेड तकनीकी समस्याओं और अपर्याप्त कार्य पद्धति के कारण ऐसी परियोजनाओं का प्रबंध करने में सक्षम नहीं है; और
(ग)
यदि हां, तो तत्संबंधी ब्यौरा क्या है और यदि नहीं, तो प्रत्येक परियोजना के पूरे होने की संभावित तारीख क्या है ?

उत्तर
रक्षा मंत्रालय में राज्य मंत्री (डॉ. सुभाष भामरे)
(क):  ऐसी कोई रक्षा परियोजना नहीं है जिसे हिंदुस्तान एयरोनाटिक्स लिमिटेड (एचएएल) के पास लंबित होने के रूप में प्रवर्गीकृत किया जा सके।
रक्षा सेनाओं की जरूरतों को पूरा करने के लिए एचएएल को समय-समय पर संविदाएं दी जाती हैं । तदनुसार, एचएएल, विनिर्माण, अनुसंधान एवं विकास और उन्नयन संबंधी कई ऐसी चालू परियोजनाओं पर कार्य कर रहा है जो संगत संविदाओं में उल्लिखित आपसी सहमति से निर्धारित किए गए लक्ष्यों को प्राप्त करने के लिए सुपुर्दगी/विकास के विभिन्न स्तरों पर चल रही हैं। पिछले 16 वर्षों से एचएएल का एमओयू रेटिंग में लगातार 'उत्कृष्ट' प्रदर्शन रहा है।
 (ख):  जी, नहीं । 


एचएएल अपनी उच्च कौशल-प्राप्त जनशक्ति और वर्षों में बनी विस्तृत अवसंरचना के साथ किसी भी परियोजना पर कार्य करने के लिए पूर्णतया सुसज्जित है । एचएएल के पास हल्के युद्धक विमान (एलसीए), उन्नत हल्के हेलिकाप्टर (एएलएच) और हल्के युद्धक हेलिकाप्टर (एलसीएच) जैसे अत्याधुनिक उत्पादों सहित स्वदेशी रूप से विकसित 17 प्लेटफार्म हैं । इसके अतिरिक्त, एचएएल द्वारा मूल उपस्कर विनिर्माताओं से प्रौद्योगिकी अंतरण (टीओटी) के तहत 14 प्लेटफार्म बनाए गए हैं । एयरोस्पेस उच्च प्रौद्योगिकी सघनता का क्षेत्र होता है जहां जटिलताएं, बहुविध कौशल की आवश्यकता, लंबी आधान अवधि, सख्त प्रमाणन की आवश्यकता, विविध एजेंसियों का शामिल होना और अप्रचलित होने की उच्च दर जैसी इसकी अपनी चुनौतियां होती हैं जिसके कारण इसके विकसित होने में अपेक्षाकृत अधिक समय लगता है ।  
(ग):
उपर्युक्त के मद्देनजर, लागू नहीं। 
*****
